
Carta Tsinu Uvi Tsa Jacuhun
Ra Pablo Tsi Nyivi Yihi Cuenda
Nyoo Nuu TesalOnica

Nu tyaa ra Pablo, tan ra cutahdn tsihin ra, tsa

tsinu uvi carta tsa cuenda nyivi yihi tuhun Nyoo fiuu
Tesalonica

1 Yuhu ra Pablo, ra Silvano tan ra Timoteo
jaquitsi ndi carta ihya tsi ndo tsa cuvi ndo nyivi
yihi cuenda Nyoo fiuu Tesal6nica. Tyin iin caa
fii iy6 ndo tsihin Nyoo Jutu yo tan Jutu Mafii yo
Jesucristo. 2 Naquihin ndo tsa vaha tan tsa taxin
tsa tsaha Nyoo Jutu yo tan Jutu Mafii yo Jesucristo
coo afiima ndo.

Nu cahan ra Pablo ndcaa cua tatsi tufii Nyoo tsi
nyivi iyo cuatyi quivi quitsi ra Cristo
3 Nyooho yaiii, cufii tsi tsa nacuhva ndi tyahvi
nyoo tsi Nyoo tsa cuenda ndo tandihi fii quivi, tyin
tacan taahdn maa tsi javaha ndi tyin fiihi xaan
cuahan tsinu ifii ndo tsi Nyoo tsa iin iin quivi, tan
cufii xaan ndo tsinyivi yihi tuhun Nyoo tsihin ndo.
4Yacan cuenda sii xaan cufii ndi caahdn ndi tuhun
ndo tsihin nyivi yihi cuenda Nyoo inga ca vehe
Auhu. Tyin nyooho cunyee xaan ifii ndo nyicun
ndo tsi Nyoo tan vaha xaan tsinu ifii ndo tsi ra
vasu ndi maa nyehé xaan ndo tundoho jaha nyivi.
5> Tandihi yacan janaha tyin Nyoo cuiti xaan jacu-
tufii ra tyin cua catyira tyin taahdn maa tsi cuhun

nyooho tsa nyehé xaan tundoho nu ndaca fiaha ra
tyin tsa cuenda ra nyehé xaan ndo tundoho.

6 Tan tsa cuenda maa Nyoo, taahdan tsi janyehe
ra tundoho tsi nyivi tsa janyehé xaan tundoho tsi
ndo. 7 Tan nyooho tsa nyehé xaan tundoho jaha
nyivi, cua cuhvara quitatu ndo iin caa fii tsihin ndi
quivi cua quitsi nyico Jutu Mafii yo Jesucristo tsa
quee ra andivi tsihin fiuhu tan tsihin angel tsa iy6
tunyee ifiimaara. 8 Tyin tatsi tufii ra tsinyivi tsa fia
nacoto tsi Nyoo, fii tsa fia tyaa yahvi tuhun tsa ja-
cacu ra tsiyo. 9Niican cua janyehe Nyoo tundoho
tan fia cua cundihi maa tsa nyehe fii tundoho, fia
cua nyehe fii tsi Jutu Mafii yo Jesucristo tan fia cua
nyehe fii tsa cahnu cuvi ra tsihin tunyee ifii tsa iyd
tsira 10 quivi cua quitsi ra. Tyin quivi can nyivi yihi
cuenda ra, fii tsinu ifii tsi ra, cua jacahnu fii tsi ra.
Tan iyo xaan cua cufii fii nyehe fii tsi ra. Tan tyafiu
nyivi can, cua cuyucu tucu nyooho tyin tsinu ifii
ndo tuhun tsa cahan ndi tsihin ndo.

11 Yacan cuenda tsicdn tahvi ndi tsi Nyoo tsa
cuenda ndo tandihi fii quivi, na jatyinyee ra tsi
ndo. Tacan tan catyi ra tyin taahdn tsi tsi ndo tsa
cuvi ndo nyivi cana maa ra. Tan tsican tahvi tucu
ndi tsi ra na jatyinyee ra tsi ndo tan cuvi javaha
ndo tsavaha tsa cufiindojavahando. Tan na quita
vaha tandihi tyifiu ra tsa javaha ndo tsihin tunyee
ifii tsahd ra tsindo tyin tsinu ifiindo tsira. 12Tacan
tan cua jacahnu nyivi sivi Jutu Mafii yo Jesucristo,
tyin nyehé fii cuhva iyo ndo. Tan cua jacahnu tucu
maa ra tsi ndo nuu nyivi tsa cuenda tumani ifii tsa
tsaha ra tsi yo jaha Nyoo.

2

Ra tsa nduve ley Nyoo iyo afiima

1 Nyooho yafii, vityin cufii yu cahan yu tsihin
ndo tsa cuenda quivi quitsi nyico Jutu Mafii yo
Jesucristo tan nduiinyo tsihinra. Caahanndaahvi
xaan ndi tsihin ndo, 2 fia numi xaan sama ndo
cuhva tsicd ifii ndo. Tan fia nayuhvi ndo tatun
quita tuhun jaha tatyi fia vaha tyin tsa tahan tsi
quivi quitsi Jutu Mafi yo; vasu ndi maa nyivi
caahan can, a jaquitsi fii carta tsi ndo tan catyi fii
tyin yuhu jaquitsi carta can tsi ndo. Na tsinu ifii
ndo tandihi yacan. 3 Ndi iin tsaha tan fia cuhva
ndo jandavifiaha nyivi tsindo. Tyin tsa ndi cumafii
ca tahan tsi quivi quitsi Jutu Mafii yo, cuaha xaan
nyivi, xaan cua cufii ii nyehe fii tuhun Nyoo, tan
cua quituvi rayii tsa nduve ley Nyoo iy0 afiima,
ra tsa nyad maa cuhun anyaya. 4Ra ican cuvi ra
xaan ifii tsi Nyoo. Cua cafii tahan ra tsihin tandihi
tsa nyiso sivi Nyoo; tan cua cafii tahan ra tsihin
tandihi tsa jacahnu tsi Nyoo. Tan nda cuanda tsitsi
vehe fiuhu cahnu Nyoo tan cua cunyaa ra tan cua
cundaca faha ra, cua jaha ra tyin Nyoo cuvi ra.

5 ¢A fia nducuhun ifii ndo tyin nda ndi nyif ca
yu tsihin ndo tan cahan yu tuhun ihya tsihin ndo?
6 Maa tyin nyooho tsité ndo naa tsa tyasi tan fiaha
ca quituvira. Nda tahan maa tsi quituvira tan cua
quituvi ra. 7 Vityin tsa iy0 tatyi tsa fia tsahd tyaa
yahvi nyivi tsi Nyoo, maa tyin ndi nyii xeehe nu,
tyin iy0 iin ra tsa fia tsaha quituvi nu. Maa tyin
quivi cua quita ra tan cundihi tsa tyasi ra, tacan
tan cua quituvi nu. 8 Tacan tan cua quituvi ra tsa
nduve ley Nyoo iy0 afiima, maa tyin Jutu Mafii yo

Jesus cua cahiii ra tsi ra tsihin tuhun quita yuhu
ra tan cua janaa ra tsi ra tsihin tsa xifiu tsa cahnu
cuvi ra quivi quitsi ra inga tsaha. ° Ra fia vaha
can, nu fia vaha cua jaquitsi tsi ra. Tan cua cuhva
nu tandihi tsa nyityi nu, coo tsira, tan tsihin sefia
tan tsa iyo cua javaha ra cua jandavi fiaha ra tsi
nyivi. 10 Cua cuatyifiu ra tandihi nuu tsa fia vaha
tan tsihin yacan cua jandavifiaha ra tsi nyivi tsa fia
cua cacu. Tyin fii can fia cufii fii naquihin cuenda
fii tuhun Nyoo tsa nditsa tan cacu fii. 11 Tan yacan
cuenda cua cuhva Nyoo ndatu tsa jandavi fiaha
tatyl fia vaha can tsi fii. Tan cua tsinu ifii fii tsa
fia nditsa. 12 Tacan tan cua tatsi tufii ra tsi tandihi

s~ . o~

taahan ca ifii fii javaha fii tsa fia vaha.

Nu cahan ra Pablo tuhun nyivi tsa nacatsi Nyoo
tyin cacu fi
13 Maa tyin tandihi quivi cufii tsi cuhva ndi
tyahvinyoo tsi Nyoo tsa cuenda nyooho yafii. Tyin
cufiif xaan Jutu Maiii yo tsi ndo. Tan nacatsi ra
tsi ndo nda jihna, [nda ndi cumafii ca tsinu fiuhu
fayivi], tyin tsihin tsa janduvahd Tatyi Ii ra afiima
ndo tan tsihin tsa tsinu ifii ndo tuhun nditsa cuvi
cacundo. 14Yacan cuenda cana Nyoo tsi ndo quivi
tsa cahan ndi tuhun ra tsihin ndo tyin tacan tan
fiithi ndo tsa cahnu cuvi Jutu Maii yo Jesucristo coo
tsi ndo.
15Yacan cuenda nyooho yafii, jandu iin ndo ifii
ndo. Tan fia naa ifii ndo tandihi tsa tsaha cuenda
ndi tsi ndo tan jacuaha ndi tsi ndo nda ndi yucu
ca maa ndi tsihin ndo. Tan fia naa ifii ndo tandihi
tuhun tsa tyaa ndi nu carta tsa jaquitsi ndi tsi ndo.
16 Jutu Mafii yo Jesucristo tan Nyoo Jutu yo, juvin

ra cufii tsi yo; tan tsaha ra tunyee ifii tsi yo tandihi
tyembu, tan tsaha ra naha tsa cuita ifii yo coo yo
tsihin ra. Tandihi yacan tsaha ra tsi yo quivi tsaha
ra tsavaha tsaiyo tsira tsiyo. 17 Na cuhva ra tsa sii
cuiii afiima ndo. Tan jandu iin ra ifii ndo, tacan tan
cua cahan ndo tan javaha ndo tandihi tsa vaha.

3

Nutsicanra Pablo na ndacan tahvinyivitsi Nyoo
tsa cuenda ra naha
ITan inga tuhun, nyooho yafii, ndacan tahvindo
tsa cuenda ndi tyin tacan tan numi fii cua tsaa
tuhun Jutu Maiii yo tandihi fii ityi. Tan na tyaa
yahvi nyivi tuhun ra tan naquihin cuenda 1ii itsi
tumaa tsa naquihin cuenda maandoitsi. 2Ndacan
tahvi tucu ndo na jacacu Nyoo tsi ndi ndaha nyivi
fia vaha. Tyin fia tandihi fii tan tsinu ifii fii tsi Jutu
Maiii yo. 3 Maa tyin Jutu Mafii yo javahd ra tsa
catyi ra tyin javaha ra. Tan maa ra cua jandu iin
ifii ndo, tan cua jaha cuenda ra tsi ndo tyin tacan

tan fia tin nu fia vaha tsi ndo. 4 Tan nditd xaan
ifii ndi tsi Jutu Maii yo tyin tsit6 ndi tyin jatyinyee

ra tsi ndo tan javaha ndo tsa catyi ndi tyin javaha
ndo. Tan tsito tucu ndi tyin fia cua jandihi ndo tsa
javaha ndo tacan. 5 Tan na jatyinyee ca Jutu Mafii
yo tsi ndo tan cufii ca ndo tsi nyivi tumaa tsa cufii
maa Nyoo tsi yo tsihin fii, tan cunyee ca ifii ndo
nyehé ndo tundoho, tumaa tsa cunyee ifii maa ra
Cristo nyehe ra tundoho.

Taahan tsi tsa jaha tyifiu yo
6 Tan vityin nyooho yafii caahdn ndi tsihin ndo
tsihin sivi Jutu Mafii yo Jesucristo, fia cunyaa naa

ndo tsira yafii yo tsa fa cufii jaha tyifiu, tan fia cufii
ra coo ra tumaa jacuaha ndi tsi ndo. 7 Tyin tsito
maa ndo nacaa taahan tsi coo ndo tumaa tsicoo
maa ndi tsa tsiyucu ndi tsihin ndo. Tyin nyuhu
fia tsica nuu utsan ndi tyin jaha tyifiu ndi. 8 Tan
tandihi tsa tsatsi ndi, maa fii maa tyahvi ndi tsi
ndo. Tyin jaha tyifiu ndi tsinu cahifii tan tsacuaa
tyin fia cufii ndi tsa coso tundoho can siqui ndi
intuhun ndo. 9 Vasu ndi maa iy6 ndatu tsi ndi
tsa ndacan ndi tsa jatyinyee ndo tsi ndi, maa tyin
nyuhu jaha tyifiu ndi tyin cufii ndi janaha ndi
ndcaa taahdan tsi coo ndo. 10 Tyin quivi tsiyucu ndi
tsihin ndo, cahan ndi tsihin ndo tyin nyivi fia cufii
jaha tyifiu, na fia catsi fii. 11 Caahéan ndi yacan tyin
fiihi tuhun ndi tyin yihi ndo tsicd nuu fii maa ndo
tan tyihi ndo tsi ndo nu fia taahan tsi quihvi ndo
tan fiajaha tyifiundo. 12Nyooho tsa iy6 tacan, tava
tyifiu ndi tsi ndo tsihin ndusu yuhu Jutu Mafii yo
Jesucristo, jaha tyifiu ndo, tan coo tsa catsi ndo.

13 Nyooho yafii, fia cundihi ifii ndo javaha ndo
tsa vaha. 14 Tatun iyd iin ra fia cufii tyaa yahvi
tuhun caahan ndi nu carta ihya, jaha ndo cuenda
ndaa ra cuvi ra, tan fla cunyanaa ndo tsi ra na
nducahan nuu ra. 15 Maa tyin fia cuxaan ifii ndo
tsira. Cuhva cuenda ndo tsira tyin yafii yo tsira.

Nu ndihi cahan ra Pablo
16Jutu Mafii yoraiyé tsa vaha tsi, juvin fiimaara
cuhva tsa vaha coo afiima ndo tandihi fii quivi tan
tandihi fii tsaha vasu ndi maa nyehé ndo tundoho.
Tan Nyoo ndoo tsihin tandihi ndo. 17 Yuhu ra
Pablo tyad yu nacumi tsi ndo nu tutu ihya tsihin
ndaha yu, tan tsihin letra yu. Tyehen tyihi yu

firma yu tandihi carta yu. Tan tyehen tyaa yu.
18 Tan na nasoco Jutu Mafi yo Jesucristo tsi tandihi

ndo. o B
Tan na cuvli tsi tacan 1ii.

